Nafarroako Parlamentuko Mahaiak, 2012ko urriaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txentxo Jiménez Hervás jaunak aurkeztutako galdera, jakiteko Lehendakaritza, Justizia eta Barneko kontseilariak galdera bati idatziz emandako erantzuna berresten duen.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2012ko urriaren 8an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeari atxikitako foru parlamentari Txentxo Jiménez Hervásek, Legebiltzarreko Erregelamenduan ezarritakoaren babesean, ondoko galdera aurkeztu dio Nafarroako Gobernuko Lehendakaritza, Justizia eta Barneko kontseilari Javier Morrás Iturmendi jaunari, Osoko Bilkuran ahoz erantzun dezan:

Kontseilari jaunak Parlamentu honen Osoko Bilkuraren aitzinean berresten al du parlamentari honi idatziz emandako erantzuna, zeinaren bidez adierazi baitzuen nola jakin zuen Foruzaingoaren arduradunak zenbait parlamentarik erabaki zutela beren bulegoetan 24 orduz egotea, erabakia jakinarazi aurretik jakin ere? 

Iruñean, 2012ko urriaren 4an

Foru parlamentaria: Txentxo Jiménez Hervás

